
Radunanza cumünala
La radunanza es gnüda fixada sün mardi, 7 settember 2004 a las 20.15 in chasa cumünala.
Tractandas:
1. Protocol da la radunanza cumünala dals 16 avuost 2004, acta 7
2. Credit net da fr. 62'000.-- Sanaziun da la lingia d’aua meteora existenta in Pradè
3. Credit net da fr. 125'000.-- Rimplazzamaint dal trafo a Sur En
4. Varia

Il Cussagl cumünal

Radunanza generala - Società da duonnas
Invid a nossa radunanza generala in lündeschdi, als 20 settember 2004 a las 20.00 h al cafè Sala.
Tractandas:

1. Rapport da la presidenta
2. Prelecziun dal protocol
3. Rendaquint
4. Data per cumanzar
5. Donaziuns
6. Varia

No sperain sün gronda cumparsa e vain grond plaschair da pudair salüdar eir nouvas commembras.

Società da duonnas

Uras d’avertüra dal Sgabuz
Nus vain müdà las uras d’avertüra.
Lündeschdi / mardi / marcurdi: 10.00 – 12.00
Gövgia e venderdi: 15.00 – 18.00
Sonda nouv: 10.00 – 12.00

Il Sgabuz

Garnituras da bancs da festa dal cumün
Per manar la controlla da tals sun societats e privats in dovair da far a savair quai al pedel da la chasa da
scoula. Adüna darcheu vegna avant chi vegnan tuts bancs our dal local, davent da Plaz o davent da
privats, chi han douvrà tals, sainza avisar al respunsabel.
Las garnituras nettiadas sun da manar inavò il plü tard duos dis davo l’adöver.

Cumün da Sent



Sco chi sarà cuntschaint a la gronda part da la glieud, exista nossa società da gimnastas Sent fingià daspö 30
ons. Ad ella fan part duos gruppas, üna gruppa cun duonnas na plü uschè giuvnas (gruppa dal lündeschdi)
ed üna gruppa cun duonnas giuvnas (gruppa da la gövgia).

Pro la gruppa da la gövgia
esa pel mumaint mancanza da commembras. Our da quel motiv laina promouver a las duonnas giuvnas da
gnir a gimnastica cun preschantar nossa società.
Nos di da gimnastica es la gövgia, da las 20.00 – 21.00. La manadra, Rosina Müller pissera mincha jada cha
no hajan movimaint avonda in buna cumpagnia… Minch’on organisescha la società ün viadi, üna grillada
ed üna sairada da niculaus.
Avant sco entrar in società a’s haja la pussibiltà da tour part trais jadas a las uras da gimnastica per verer
schi plascha.
Ils cuosts annuals importan fr. 50.--.
I’ns fess fich grond plaschair da pudair bivgnantar a nouvas commembras in nossa società.
La gruppa da la gövgia cumainza culla gimnastica davo las vacanzas d’utuon.
Chi chi ha interess, dess far il bain e s’annunzchar pro la presidenta, Seraina Valentin, tel. 081/864 87 49.

La gruppa dal lündeschdi
culla manadra Elisabeth Poo, cumainza culla gimnastica als 13 settember a las 20.00 in chasa da scoula. Eir
quia sun nouvas commembras fich bainvissas. Cun amiaivels salüds

Società da gimnastas Sent

Preschentscha viva
Inscuntrar il mumaint amo frais-ch. Exercizis meditativs pella vita da minchadi.

- Restar in contact cul agen corp e seis sustegn
- Verer ed as deliberar pel essenzial

Sent, als 9, 16, 23 e 30 settember 2004 in chasa da pravenda da las 20.00 – 21.30.
Linguas r/t. Manader ed annunzchas: rav. Jürg Büchel tel. 081 864 87 28

Sar rav. Jörg Büchel

Tscherchà da tour a fit a lunga dürada
ün’abitaziun da 2 _ - 3 stanzas a partir da prümavaira 2005. Persuna da contact: Sar Christian Häuptle,
Otmarweg 8, 9200 Gossau, tel.: 071 / 385 14 24.

Sar Christian Häuptle

Tscherchà pel inviern 04/05
1 – 2 duonnas per pulir nossas 3 abitaziuns da vacanzas. Sün Voss’annunzcha sül tel. 081 864 06 40
s’allegran

Tinet e Nora Stalvies


